
	  
	  

Millenium	  Challenge	  Corporations	  Vizita	  Timor-‐Leste	  hodi	  Kontinua	  Progresu	  	  
Dezenvolvimentu	  ba	  Compact	  

	  
DILI,	  Timor-‐Leste,	  23	  Jullu	  2018	  –	  Delegasaun	  ida	  husi	  Governu	  Estadus	  Unidus	  nia	  Millennium	  Challenge	  
Corporation	  (MCC),	   inklui	  Jonathan	  Brooks,	  MCC	  nia	  Adjuntu	  Vise	  Prezidente	  ba	  Europa,	  Ázia,	  Pasífiku,	  
no	  Amérika	   Latina;	   Caroline	  Nguyen,	  Diretór	   Jestaun	   ba	   Europa,	   Ázia,	   Pasífiku,	   no	  Amérika	   Latina;	   no	  
Hana	   Freymiller,	   Country	   Team	   Lead	   (MCC	   nia	   reprezentante	   iha	   TL),	   vizita	   Timor-‐Leste	   hodi	   diskute	  
kona-‐ba	  dezenvolvimentu	  MCC	  nia	  programa	  ajuda	  finanseiru	  ba	  tinan	  lima	  hodi	  redús	  kiak	  no	  promove	  
kresimentu	  ekonómiku	  hamutuk	  iha	  parseria	  ho	  governu	  Timor-‐Leste.	  	  
	  
Durante	   sira-‐nia	   vizita,	   delegasaun	   E.U.A.	   nian	   hasoru	   malu	   ho	   Ministru	   ba	   Reforma	   Lejislativu	   no	  
Asuntus	  Parlamentar	  Fidelis	  Magalhães	  –	  Governu	  nia	  Reprezentante	  ba	  MCC	  –	  no	  reprezentante	  seniór	  
sira	  seluk	  hosi	  governu	  Timorense,	  sosiedade	  sivil	  no	  setór	  privadu.	  “Ami	  sente	  onradu	  tebes	  hodi	  simu	  
MCC	  nia	  delegasaun	  altu	  nível,	  ne’ebé	  ninia	  vizita	  ami	  rekoñese	  hanesan	  sinál	   ida	  husi	  Estadus	  Unidus	  
nia	  apoiu	  forte	  ba	  Timor-‐Leste.	  Aleinde	  ne’e,	  ami-‐nia	  governu	  totalmente	  kompremetidu	  atu	  dezenvolve	  
programa	  Compact	  ida	  ne’ebé	  forte	  no	  ho	  susesu.	  Ami	  hein	  katak	  programa	  ne’e	  sei	  oferese	  visaun	  ida	  
ne’ebé	   objetivu	   no	   foun	   kona-‐ba	   konstranjimentu	   sira	   iha	   Timor-‐Leste	   nia	   dezenvolvimentu	   no	   lori	  
solusaun	   foun	  atu	   redús	  kiak,	  hametin	   instituisaun,	  no	  hasae	  kresimentu	  ekonómiku,”	  dehan	  Ministru	  
Magalhães.	   Durante	   vizita	   ne’e,	   delegasaun	   MCC	   nian	   no	   omólogu	   sira	   husi	   Timor-‐Leste	   halo	   ona	  
progresu	   iha	  avansa	  dezenvolvimentu	  ba	  Programa	  Compact,	  ne’ebé	  sei	   sai	  hanesan	  esforsu	  konjuntu	  
ida	  atu	  kombate	  kiak	  liuhusi	  kresimentu	  ekonómiku	  hamutuk	  iha	  parseria	  ho	  Timor-‐Leste.	  	  
“Ami	   kontente	   mai	   iha	   Timor-‐Leste	   semana	   ne’e	   hodi	   avansa	   dezenvolvimentu	   MCC	   nia	   programa	  
Compact	   ba	   Timor-‐Leste,”	  MCC	   nia	   Adjuntu	   Vise	   Prezidente	   Jonathan	   Brooks	   haktuir.	   “Kolaborasaun	  
ne’e	  nu’udar	  oportunidade	  ida	  ba	  Timor-‐Leste	  no	  Estadus	  Unidus	  hodi	  fortalese	  ita-‐nia	  relasaun	  liga-‐ba	  
ita-‐nia	  objetivu	  ne’ebé	  ita	  partilla	  atu	  redús	  kiak	  liuhusi	  kresimentu	  ekonómiku.”	  	  
	  
Embaixadora	   Estadus	   Unidus	   ba	   Timor-‐Leste	   Kathleen	  M.	   Fitzpatrick	   koalia	   kona-‐ba	   importánsia	   husi	  
lideransa	  Timor-‐Leste	  iha	  dezenvolvimentu	  MCC	  nia	  Compact.	  “MCC	  nia	  Compact	  apoia	  Timor-‐Leste	  nia	  
objetivu	  sira	  rasik	  ba	  ninia	  futuru.	  Importante	  liu	  tan,	  ne’e	  inisiativa	  ida	  ne’ebé	  halo	  husi	  Timor	  ba	  Timor	  
–	  iha	  parseria	  ho	  Estadus	  Unidus,”	  Embaixadora	  Fitzpatrick	  hatete.	  
	  
MCC	  no	  Governu	  Timor-‐Leste	  asina	  akordu	  ida	  iha	  semana	  ne’e	  kona-‐ba	  ajuda	  finanseiru	  ho	  montante	  
$750,	   000	   (dolar	   amerikanu	   rihun	   atus	   hitu	   limanulu)	   hodi	   kompleta	   Governu	   Timor-‐Leste	   nia	  
investimentu	   iha	   dezenvolvimentu	   programa	   compact	   ba	   tinan-‐lima.	   Governu	   planea	   atu	   rekruta	   no	  
kontrata	   Diretór	   Ezekutivu	   ida	   no	   pesoál	   krítiku	   sira	   seluk	   ne’ebé	   sei	   serbisu	   ho	  MCC	   hodi	   identifika	  
projetu	  sira	  ba	  investimentu	  ne’ebé	  benefisia	  povu	  Timor-‐Leste.	  
	  



	  
	  
Durante	   prosesu	   dezenvolvimentu	   ba	   programa	   compact,	   ne’ebé	   sei	   lori	   fulan	   24-‐36	   hodi	   kompleta,	  
MCC	  no	  governu	  Timor-‐Leste	  sei	  dezenvolve	  programa	  ida	  espesífikamente	  orientadu	  ba	  rezolve	  nasaun	  
ne’e	   nia	   impedimentu	   prinsipál	   sira	   ba	   kresimentu	   ekonómiku.	   Prosesu	   dezenvolvimentu	   ba	   Compact	  
inklui	  mós	  prosesu	  konsultasaun	  ida,	  envolvimentu	  ho	  sosiedade	  sivil,	  no	  setór	  privadu	  iha	  Timor-‐Leste.	  
MCC	   nia	   Konsellu	   Administrasaun	   hili	   ona	   Timor-‐Leste	   ba	  MCC	   nia	   Compact	   ida	   iha	   fulan	   Dezembru	  
2017.	  
	  
Uza	   aprosimasaun	   ida	   lidera-‐rasik	   husi	   país	   refere	   refleta	   dunik	   país	   ne’e	   nia	   prioridade-‐sira,	   MCC	  
fornese	   ajuda	   finanseira	   iha	   tempu-‐limitadu	   no	   asisténsia	   hodi	   dezenvolve	   país-‐sira	   ne’ebé	   kumpri	  
padraun	   rigorozu	   ba	   governasaun	   di’ak,	   komesa	   husi	   luta	   kontra	   korupsaun	   too	   ba	   respeita	   direitu	  
demokrátiku	  sira.	  Serbisu	  hamutuk	  ho	  parseiru	  lokál	  sira,	  MCC	  buka	  rezolve	  dezafiu	  imediatu	  sira	  ne’ebé	  
nasaun	   sira	   iha	   dezenvolvimentu	   hasoru,	   hanesan	   asesu	   ba	   eletrisidade,	   bee	  moos,	   direitu	   ba	   rai	   no	  
estradas.	  	  	  
	  
Aprende	  liu	  tan	  kona-‐ba	  MCC	  iha	  www.mcc.gov.	  

